
Esaltazione alla Madonna

  

Beddra siti Virgini Maria
e u me cori è di Vossia.
Luci ‘ntra lu scuru
varcu ‘ntra lu muru.
Stiddra marina
luci mattutina.
Rosa amurusa
sunata armuniusa.
Spiranza i piccaturi
matri dù Sarvaturi.
Rigina di la paci siti Maria
accumpagnatini  ‘ntra la via.
Vistuta di suli ca luna sutta i peri
scunfiggiti li brutti pinseri.
Bedda matri puri di la strania
accugliti puru a mia.
Cummigliatimi cu lu vostru mantu
e ascutatimi ogni tantu.
Ringraziu lu me Diu ca vi criau
e ca pi matri a natri vi dunau.

